
Түйін: Үш түсті шегіргүл (Viola tricolor L.) өсімдік шикізатынан алынған сұйық экстракт құйынды 
экстракция әдісін қолдана отырып алынды. Осы әдіс бойынша алынған экстракттың құрамында-
ғы биологиялық белсенді заттар анықталды. 
Экстракттың құрамын анықтау ультракүлгін және көрінетін диапазондағы абсорбциялық спект-
рофотометрия әдісімен жүргізілді. Абсорбциялық спектрофотометрия әдісімен зерттеу нәтиже-
сінде флавоноидтарды анықтадық. Әдеби деректерге сүйене отырып, бөлінетін компоненттер 
қартаюға қарсы әсер көрсетеді. Зерттеулер сериялық сұйылту әдісі бойынша жүргізілді [1]. Нәти-
жесінде зерттелген сығынды айтарлықтай қартаюға қарсы белсенділікке ие екендігі анықталды. 
Алынған нәтижелер фармакологиялық қасиеттерді одан әрі зерттеудің алғы шарттарын бере-
ді және сығындыны заманауи косметологияның перспективті құралы деп санауға мүмкіндік береді. 
Зерттеудің мақсаты - үш түсті шегіргүл (Viola tricolor L.) өсімдік шикізатынан экстракт алу жә-
не құрамын зерттеу.
Зерттеу әдістері: экстракт алу әдісі ретінде құйынды әдіс таңдалды. Дайын экстракттың құра-
мы масс-спектрометриялық анықтаумен газ хроматографиясы әдісі (7890A/5975С) көмегімен анық-
талды.
Нәтижелері: Үш түсті шегіргүл экстрактысын алу мақсатында қажетті экстрагент таңдалып, 
сұйық экстракт алынды. Экстракт алу құйынды әдіспен жүзеге асырылды. Экстракттың құрамын-
дағы биологиялық белсенді заттар анықталды. Нәтижесінде 26 қосылыс бөлінді.
Түйінді сөздер: үш түсті шегіргүл, құйынды экстракция, фитосубстанция, биологиялық белсенді 
заттар, дәрілік өсімдік шикізат. 

ИЗУЧЕНИЕ ФИТОХИМИЧЕСКОГО СОСТАВА И 
ПОЛУЧЕНИЕ ЭКСТРАКТА ИЗ РАСТИТЕЛЬНОГО СЫРЬЯ 
ФИАЛКИ ТРЕХЦВЕТНОЙ (VIOLA TRICOLOR L.)

Резюме: Жидкий экстракт, полученный из растительного сырья 
фиалки трехцветной (Viola tricolor L.), получен методом вихре-
вой экстракции. Определены биологически активные вещества 
в экстракте, полученном этим методом.
Определение состава экстракта проводили методом абсорб-
ционной спектрофотометрии в ультрафиолетовом и видимом 
диапазонах. Флавоноиды определили в результате исследова-
ний методом абсорбционной спектрофотометрии. По данным 

STUDYING THE PHYTOCHEMICAL COMPOSITION 
AND OBTAINING AN EXTRACT FROM PLANT 
RAW MATERIALS OF VIOLA TRICOLOR L.

Resume: Liquid extract obtained from plant materials of violet tricolor 
(Viola tricolor L.) was obtained by vortex extraction. Biologically active 
substances in the extract obtained by this method were determined.
The composition of the extract was determined by absorption spec-
trophotometry in the ultraviolet and visible ranges. Flavonoids were 
determined as a result of studies using absorption spectrophotom-
etry. According to the literature, the isolated components have a re-
juvenating effect. The studies were carried out using the serial di-Ф

литературы, выделенные компоненты оказывают омолаживаю-
щее действие. Исследования проводились методом серийных 
разведений [1]. В результате было установлено, что изучаемый 
экстракт обладает значительной антивозрастной активностью. 
Полученные результаты создают предпосылки для дальнейших 
исследований фармакологических свойств и позволяют расс-
матривать экстракт как перспективное средство современной 
косметологии.
Цель исследования - получение экстракта из растительного 
сырья фиалки трехцветной (Viola tricolor L.) и изучение состава.
Методы исследования: в качестве метода экстракции был выб-
ран вихревой метод. Состав готового экстракта определяли ме-
тодом газовой хроматографии с масс-спектрометрическим де-
тектированием (7890A/5975С).
Результаты: для получения экстракта фиалки трехцветной был 
подобран необходимый экстрагент и получен жидкий экстракт. 
Экстракцию осуществляли вихревым методом. Определены био-
логически активные вещества в экстракте. В результате было 
выделено 26 соединений.
Ключевые слова: фиалка трехцветная, вихревая экстракция, 
фитосубстанция, биологические активные вещества, лекарст-
венное растительное сырье.

lution method [1]. As a result, it was found that the extract under 
study has significant anti-aging activity. The results obtained create 
the prerequisites for further research into pharmacological proper-
ties and allow us to consider the extract as a promising means of 
modern cosmetology.
The purpose of the research work: Obtaining an extract from plant 
materials of tricolor violet (Viola tricolor L.) and studying the com-
position.
Research methods: The vortex method was chosen as the ex-
traction method. The composition of the finished extract was de-
termined by gas chromatography with mass spectrometric detec-
tion (7890A/5975C).
Results. To obtain tricolor violet extract, the necessary extractant 
was selected and a liquid extract was obtained. Extraction was car-
ried out using the vortex method. Biologically active substances in the 
extract were determined. As a result, 26 compounds were isolated.
Key words: tricolor violet, vortex extraction, phytosubstance, bio-
logical active substances, medicinal plant raw materials.

Кіріспе. Қазіргі таңда Қазақстан Республикасының да-
муының басым бағыттарының бірі отандық шикізат, со-
ның ішінде өсімдіктер негізінде фитопрепараттар өн-
діріп, фармацевтикалық индустрия ассортиментін ке-
ңейту болып табылады. Елімізде қолданыстағы дәрі-
дәрмектердің басым көпшілігін шетелдік өнім құрайды. 
Тіркелген дәрілік препараттардың ішінде отандық өн-
діріс өнімдерінің үлесі 30%-дан, ал Қазақстандағы дә-
рілер нарығының жалпы ақшалай көлеміндегі отандық 
өндіріс өнімдерінің үлесі 10%-дан аспайды. Бұл мәсе-
лені Республикадағы табиғи ресурстар негізінде дәрілік 
заттарды өндіруді ғылыми тәжірибеге енгізу жолымен 
шешуге болады. ДДСҰ-ның мәліметі бойынша, өсімдік 
шикізатынан алынатын дәрілік фитопрепараттар фар-
миндустрияның біршама бөлігін алады. Қазақстанның 
фармацевтикалық нарығында  дәрілік шөптер мен жи-
нақтардың үлесі небәрі 1-1,5%-ды құрайды.
Мысалы, Қазақстан флорасында алты мыңнан аса дә-
рілік өсімдіктер бар. Олардың ішінде 1500 түрі дәрілік 
қасиетімен сипатталады, ал олардың көп бөлігі халық 
медицинасында қолданыс тапқан. Қазақстан Респуб-
ликасының Мемлекеттік Фармакопеясына 40тан ас-
там дәрілік өсімдік атауы енгізілген.
Үш түсті шегіргүл (Viola tricolor L.) өсімдік шикізаты - 
Күлгін violaceae Batsch отбасы, күлгін Viola L тұқым-
дасы, бұл бір жылдық немесе екі жылдық шөпті өсім-
дік. Аталған өсімдік шикізатының ерекшелігі - ол бір 
уақытта 50-ге дейін тұқым бере алады және гүлде-
рі бір уақытта күлгін, көк, сары немесе ақ болуы мүм-
кін, сол себептен үш түсті шегіргүл деп аталынады [2].
Құрамы биологиялық белсенді заттарға бай перспек-
тивті дәрілік өсімдік ретінде үш түсті шегіргүл (Viola 
tricolor L.) өсімдік шикізатына практикалық қызығушы-

лық туғызады. Үш түсті шегіргүл (Viola tricolor L.) өсімдік 
шикізаты Қазақстан Республикасының барлық аймақ-
тарында кең таралған. Үш түсті шегіргүл (Viola tricolor 
L.) өсімдік шикізаты - күлгін violaceae Batsch отбасы, 
күлгін Viola L. тұқымдасы, бұл бір жылдық немесе екі 
жылдық шөпті өсімдік. Viola tricolor L. өсімдігі Қазақс-
танда дәрілік өсімдік шикізаттар арсынан жүйелі түр-
де орын алады [3]. 
Сондықтан, үш түсті шегіргүл (Viola tricolor L.) өсімдік 
шикізатынан құйынды әдіспен экстракт алып, химиялық 
құрамы тексеріледі және өсімдік шикізатынан алынған 
сапалы экстракттың технологиялық аспектілерін зерт-
теу өзекті мәселе болып саналады.
Зерттеу жұмысының мақсаты: үш түсті шегіргүл (Viola 
tricolor L.) өсімдік шикізатынан экстракт алу және құ-
рамын зерттеу.
Зерттеу материалдары мен әдістемесі: зерттеу мате-
риалдары ретінде үш түсті шегіргүл (Viola tricolor L.) 
өсімдік шикізаты пайдаланылды, ол ЖШС «Зерде» 
дәріханасынан алынған, өзіндік сәйкестік сертифи-
катқа (№ POCC RU.АИ33.Н00210) ие. Үш түсті шегір-
гүл (Viola tricolor L.) өсімдік шикізатының жер үсті қа-
батындағы кептірілген бөлігі (жапырақтары мен саба-
ғы) пайдаланылды.
Экстрактивті заттарды коэффициентін есептеу фор-
муласы (1) пайдаланылды [4].

        (1)

мұндағы, 
m - құрғақ заттың массасы, г;
m1-шикізат массасы,г;

W - шикізатты кептіру кезінде массаның жоғалуы, %; 
m1=1,0 г.
Спиртті сіңіру коэффициентін есептеу формуласы (2) 
пайдаланылды [5].

          (2)

мұндағы
Х – қажетті экстрагент көлемі, мл;
V – қажетті экстракт көлемі, мл;
m – шикізат массасы, г;
КС – спиртті сіңіру коэффициенті.
Үш түсті шегіргүл (Viola tricolor L.) өсімдік шикізатынан 
алынған сұйық экстракттың құрамы масс-спектромет-
риялық детекторы бар газ хроматографиясы әдісімен 
(7890A/5975C) анықталды.

Зерттеу нәтижелері
Сұйық экстрактыны дайындау үшін дәрілік өсімдік ши-
кізатын белгілі бір мөлшерде ұсақтау керек. Шикізат-
тың ұсақталу дәрежесі - 2 мм (ҚР МФ I 2.9.12). Экст-
рагент ретінде этил спирті алынды, себебі өсімдіктер-
дегі флавоноидтар қосындысы этанолдың әртүрлі кон-
центрациясында жақсы ериді. Үш түсті шегіргүл (Viola 
tricolor L.) өсімдік шикізатының әдебиеттерге сәйкес 
спиртті сіңіру коэффициенті – Кр 2,15 [6]. 
Экстрагент ретінде әртүрлі концентрациядағы этанол 
алынды (40, 70, 90%). 
Экстрактивті заттарды анықтау келесі әдістеме бо-
йынша жүргізілді: 
Талдау шарттары: саңылаулардың өлшемі 1 мм елек-
тен өтетін, шамамен 1 г майдаланған шикізатты (дәл 
өлшенді) конусты колбаға салады, оған 50 мл экстра-
гент қосады, колбаны тығынмен жабады, 0,01 г дейін-
гі дәлдікпен өлшейді және 1 сағатқа қалдырады. Одан 
соң колбаны кері суытқышқа қосады, 2 сағ бойы қыз-
дырады. Колбаны суытады, тығынмен жабады, өл-
шейді және массаның шығынын экстрагентпен толық-
тырады. Колбаның ішіндегісін мұқият шайқайды және 
қағаз сүзгі арқылы құрғақ құрғақ колбаға сүзеді. 25 мл 
сүзіндіні құрғақ және дәл өлшенген фарфор табақша-
сында су моншасында буландырады. Құрғақ қалдық-
ты тұрақты массаға дейін 102,5±2,5°С температурада 
кептіргіш шкафта құрғатады, содан соң температура-
да кептіргіш шкафта құрғатады, содан соң 30 мин бо-
йы эксикаторда суытады және өлшейді [7].
Құрғақ шикізаттың құрамындағы  экстрактивті зат-
тардың мөлшерін анықтау (X,%) 1-формула бойын-
ша есептелінді. Экстрактивті заттардың шығуына әр 

Кесте 1 – Экстрактивті заттардың шығуына экстрагенттің әсері

Еріткіштер Концентрация Нәтижесі, %

Этил спирті
40 % 12,5
70 % 14,45
90 % 16,80

түрлі концентрациядағы этил спиртінің әсері 1-кесте-
де көрсетілген.
Кестеде көрсетілгендей экстрактивті заттардың көп 
мөлшері 90% этил спиртімен шықты. Үш түсті шегір-
гүл (Viola tricolor L.) өсімдік шикізатының  экстрактивті 
заттардың максималды шығуын ескеріп, тиімді экст-
рагент ретінде 90% этил спирті таңдалды.
Сұйық экстракт (1:1) қатынасында дайындалады. Шикі-
заттың ұсақталу дәрежесі 2 мм (ҚР МФ I 2.9.12). Экст-
рагент ретінде 90% этил спирті алынды.
Зертханалық жағдайда үш түсті шегіргүл (Viola tricolor 
L.) өсімдік шикізатынан сұйық экстракт алу үшін ал-
дымен дәрілік өсімдік шикізатын қажетті мөлшерде 
ұсақталды. Ұсақталған шикізатты електен өткізіп, қа-
жет массаны таразымен өлшеп аламыз. Сұйық экст-
ракт дайындауға 50 г ұсақталған дәрілік өсімдік шикі-
заты алынды.
Экстрагент ретінде қолданылатын 90% этил спиртінің 
қажетті көлемін есептеу қажет. Сұйық экстракт (1:1) : 
(50 : 475,5) қатынасында дайындалды. Үш түсті шегір-
гүл (Viola tricolor L.) өсімдік шикізатының спиртті сіңіру 
коэффициентін есепке ала отырып, қажет экстрагент 
көлемін 2-формула бойынша есептелінді:

 мл

Сұйық экстракт алуға қажет шикізат пен экстрагент 
мөлшері 583 мл болды. Енді сұйық экстракт алу үшін 
экстракциялау әдісін таңдау қажет. Экстракциялау әдісі 
ретінде құйынды экстракция әдісі қолданылды. 
Бұл құйынға негізделген тәсілдің жүру процесі 3 ке-
зеңнен тұрады:
Жібіту (ісіндіру) перколятордан тыс жүреді. Дайындал-
ған өсімдік шикізатын жабық сыйымдылыққа салып, қа-
жетті мөлшердегі экстрагентпен суландырып, ісіндіру-
ге 3-4 сағатқа қоямыз. Бұл уақытта экстрагент өсімдік 
материалының арасына және жасуша ішіне еніп, ши-
кізат ісінеді, көлемі ұлғаяды [8] (1-сурет). 
Араластыру – құйынды экстракция процесінің екінші 
және маңызды сатысы. Шикізат экстрагентке салынып, 
осы араластырғыштың көмегімен араластырады жә-
не араластырғыш жылдамдығы 8000-13000 айн./мин.
[9]. Араластыруды 4 сағатқа қойып кетеміз (2-сурет).
Сүзу (фильтрлеу) – экстрактты сүзу фильтр қағазды-
рының көмегімен жүргізілді және сүзіп алынған сығын-
дыны ыдысқа құйып аламыз (3-сурет).
Одан кейін қоңыр шыныдан жасалған флаконға құйып, 
тығындап, сақтауға қоямыз.

Сурет 1 – Жібіту кезеңі

Сурет 2 – Араластыру кезеңі

Сурет 3 – Сұйық сығынды

Экстрагент ретінде 90% этил спиртінін қолдандық. 
Экстрактыны құйынды әдісімен 1:5 қатынасында ал-
дық. Перколятордың ішіне 1:5 қатынаста шикізат пен 
экстрагент 90% экстрагентті құйып 4 сағатқа жоғары 
12000 айн./мин бойынша айналдырып қоямыз. Артын-
ша сұйық экстрактыны сүзіп аламыз.
Үш түсті шегіргүл (Viola tricolor L.) өсімдік шикізаты-
ның экстрактысы перколяторда келесі параметрлер-
де жүргізілді:

Құйынды әдісі, 
90% этил спирті

Шикізат: экстрагент жібіту 
кезіндегі қатынасы

1:1

Шикізат: экстрагент тұндыру 
кезіндегі қатынасы 

1:5

Температура, оС 20±5 
Айналу жиілігі, айн./мин 12000 

айн./мин
Экстракциялау уақыты 10 сағат
Шикізат салмағы, г 50 г
Экстрагент мөлшері, мл 375,5 мл
Алынған сығынды мөлшері, мл 250 мл 

Үш түсті шегіргүл (Viola tricolor L.) өсімдік шикізатының 
құйынды әдісі арқылы сұйық экстракт алудың техно-
логиялық сызбасы 4-суретте көрсетілген.
Технологиялық процесті баяндау:
1 кезең. Экстрагентті дайындау. 90%-дық концентра-
циядағы экстрагент дайындау. 
2  кезең. ДӨШ дайындау. Үш түсті шегіргүл (Viola tricolor 
L.) өсімдік шикізатын ұсақтау. Үш түсті шегіргүл (Viola 
tricolor L.) өсімдік шикізатын електен өткізу. Елегіштен 
бөлшек өлшеміне дейін, диаметрі 2 мм болатын еле-
гіш арқылы електеу. Үш түсті шегіргүл (Viola tricolor L.) 
өсімдік шикізатын өлшеу. Електен өткізілген ДӨШ 50 г 
таразыда өлшедік.
3 кезең. ДӨШ бөліп алуды дайындау. Үш түсті шегір-
гүл (Viola tricolor L.) өсімдік шикізатын 90%- дық этил 
спиртіне батыру. Ұсақталған шикізатты 90% экстрагент-
пен тұндыру. Шикізат суландырылып және ісінгеннен 
кейін 3-4 сағатқа тұндырады. Сосын айналдыру 4 са-
ғатқа 12000 айн./мин бойы тең өлшемді концентрация 
болғанша жүргізеді. 
4 кезең. Фильтр қағаздары арқылы бөлу. Алынған экст-
ракт қондырғыда 20+5°С жоғары емес температура-
да сүзілініп алынады.
Сүзілген сығынды контейнерде жиналады. Аралық 
өнімдерді бақылау этанол (64%-дан кем емес), бел-
сенді немесе құрамды заттардың тығыздығы (0.885-
0.887г/ 3), ауыр металдарға арналған сынау (0.001% 
аспайды) бойынша жүргізіледі. Этанолдың мазмұны 
(64%) қайнау нүктесімен және дистилляция әдісімен 
анықталады.
5 кезең. Қаптау, таңбалау және дайын өнімді орамдау. 
Үш түсті шегіргүл (Viola tricolor L.) өсімдік экстракты-
сын құтыларға қаптау түсті шегіргүл (Viola tricolor L.) 
өсімдік эстрактысы резеңке тығынмен және бұранда-
лы қалпақшамен қапталған 50 мл құтыға құю машина-
сы арқылы оралады. Үш түсті шегіргүл (Viola tricolor L.) 
өсімдік экстрактысын құтыда таңбалау кезінде жапсыр-
ма өндіруші, дайындық атауы, сериялық нөмірі, талдау 
нөмірі, өндірілген күні көрсетілетін құтыға бекітіледі.
6 кезең. Қорапқа орау пакеттері. Үш түсті шегіргүл 
(Viola tricolor L.) өсімдік экстрактысы бар флакондар 
картон қораптарға немесе пакет қораптарға салына-
ды. Әрбір қорапқа өнімнің атауы мен өндірушінің сау-
да белгісі белгіленеді. 
Дайын өнім. Дайын өнімді бақылау орталығына жі-

Сурет 4 - Үш түсті шегіргүл (Viola tricolor L.) өсімдік шикізатынан сұйық экстракт алудың технологиялық сызбасы

береді.
Үш түсті шегіргүл (Viola tricolor L.) өсімдік шикізаты-
нан алынған экстракттардың фитохимиялық құрамын 
зерттеу
Үш түсті шегіргүл (Viola tricolor L.) өсімдік шикізаты-
нан алынған сұйық экстракттың құрамы масс-спектро-
метриялық детекторы бар газ хроматографиясы әдісі-
мен (7890A/5975C) Алматы қаласында «Табиғи өнім-
дер мен технологияларды ғылыми-зерттеу институ-
ты» ЖШС базасында зерттелінді. 
Үш түсті шегіргүл (Viola tricolor L.) өсімдік шикізатынан 
құйынды әдісімен алынған сұйық экстракттың құрамын 
масс-спектрометриялық детекторы бар газ хроматог-
рафиясы әдісі арқылы төмендегі талдау шарттарына 
сәйкес жүрізілді [10].
Талдау шарттары: 
- үлгінің көлемі 2,0 мкл;
- үлгіні енгізу температурасы 250°С;
- бөлу ұзындығы 30 м, ішкі диаметрі 0,25 мм және плен-
ка қалыңдығы 0,25 мкм болатын DB-35ms хроматог-
рафиялық капиллярлық баған;
- 1 мл/мин тасымалдаушы газ гелий;
- хроматографиялау температурасы 40°С-тан 5°С/мин 

қыздыру жылдамдығымен 280°С-қа дейін бағдарла-
маланды; 
- талдау уақыты 63 минут; 
- анықтау режимі SCAN M/Z 34-750.
Газ хроматография жүйесін басқару, алынған нәтиже-
лер мен деректерді тіркеу және өңдеу үшінлы Agilent 
MSD chemStation (1701ea нұсқасы) бағдарламалық 
жасақтамасы қолданылды. Деректерді өңдеу ұстау уа-
қытын, шыңдардың аудандарын анықтауды, сондай-
-ақ масс-спектрометриялық детектор арқылы алын-
ған спектрлік ақпаратты өңдеуді қамтыды. Алынған 
масс-спектрлерді декодтау үшін Wiley 7th edition жә-
не NIST'02 кітапханалары пайдаланылды.
Үш түсті шегіргүл (Viola tricolor L.) өсімдік шикізатынан 
құйынды әдісімен алынған сұйық экстракттың құрамы 
масс-спектрометриялық детекторы бар газ хроматогра-
фиясы әдісі арқылы зерттелу нәтижесінде 26 органика-
лық қолылыс бөлінді, талдау нәтижелері 3-кестеде жә-
не хроматографиялық нәтижесі 6-суретте көрсетілген.
Үш түсті шегіргүл (Viola tricolor L.) өсімдік шикізатынан 
ультра дыбыстық (УД) экстракция және құйынды әдіс-
терімен алынған сұйық экстракттардың құрамы масс-с-
пектрометриялық детекторы бар газ хроматографиясы Ф

Кесте 3 - Құйынды әдісі арқылы алынған экстракттың хроматографиялық талдау нәтижелері

№
Ұсталу 
уақыты, 

мин
Қосылыстар Сәйкестендіру 

ықтималдығы, %
Пайыздық 

мазмұны, %
Функцилнал-

ды тобы

1 11,18 1,2-Циклопентандион, 3-метил- 67 1,36 Қанықпаған 
көмірсутек

2 11,53 Додекан 92 0,62 Алкан
3 11,68 Бензолацетальдегид 92 0,16 Альдегид
4 14,27 1Н-пиррол, 2,5-дигидро- 75 0,72 Терпен
5 16,85 Тетрадекан 92 0,84 Алкан
6 21,87 Гексадекан 89 0,42 Алкан
7 25,83 2 (4Н) - Бензофуранон, 5,6,7,7 

а-тетрагидро-4,4,7 а-триметил-
82 0,44 Алкан

8 28,86 2-Пентадеканон, 6,10,14-триметил- 87 1,37 Монотерпен
9 30,68 Гексадекан қышқылы, метил эфирі 85 0,42 Май қышқылы
10 31,99 Гексадекан қышқылы 90 4,05 Май қышқылы
11 32,38 Сірке қышқылы, 2-(2,2,6-триметил-

7-окса-бицикло[4.1.0]гепт-
1-ил) - пропенил эфирі

63 0,79 Май қышқылы

12 34,17 Фитол 89 1,42 Дитерпен
13 34,31 13-Октадец қышқылы, метил эфирі 83 1,22 Май қышқылы
14 34,48 9,12-Октадекадиен қышқылы 

(Z, Z) -, метил эфирі
91 1,50 Май қышқылы

15 35,44 Этил олеаты 89 6,89 Эфир
16 35,63 9,12-Октадекадиен 

қышқылы, этил эфирі
86 20,62 Май қышқылы

17 35,92 9,12-Октадекадиен қышқылы (Z, Z)- 92 19,75 Май қышқылы
18 37,54 Этил 9.цис.,11.транс.- 

октадекадиеноат
75 0,47 Карбон қышқылы

19 38,56 Глицидол стеараты 71 4,07 Флаваноид
20 41,01 9-Октадец қышқылы (Z) -, 

2-гидрокси-1 - (гидроксиметил)
этил эфирі

72 0,65 Май қышқылы

21 41,19 9,12-Октадекадиен қышқылы (Z, 
Z) -, 2,3-дигидроксипропил эфирі

76 0,63 Май қышқылы

22 41,73 9-Октадец қышқылы (Z) -, 
2,3-дигидроксипропил эфирі

73 5,36 Май қышқылы

23 41,94 Бутил 9,12-октадекадиеноат 80 18,31 Карбон қышқылы
24 42,16 Трицикло [20.8.0.0(7.16)]триаконтан, 

1(22),7(16)- диепокси -
66 1,15 Флаваноид

25 49,90 Трицикло [20.8.0.0(7.16)]триаконтан, 
1(22),7(16)- диепокси -

71 5,03 Флавоноид

26 59,08 E, E, Z-1,3,12-Нонадекатриен-
5,14-диол

64 1,75 Флавоноид

әдісі арқылы зерттеу нәтижесінде әр түрлі биология-
лық белсенді қосылыстар анықталды, олардың ішінде 
органикалық қышқылдар, флованоидтар, терпеноид-
тар, стероидтар, кумариндер және т.б. класстарға жа-
татын органикалық қосылыстар анықталды.
Жоғарыда көрсетілген кестелерде келтірілген биоло-
гиялық белсенді заттар ішінен пайыздық мөлшері ең 
жоғары қосылыстар: 
Гексадекан қышқылы немесе пальмитин қышқылы - 

2,65% - 4,05 %, формуласы CH3(CH2)14COOH, негіз-
гі тобы ретінде май қышқылдарына жататын, табиғат-
та ең көп таралған бір негізді қаныққан карбон қышқы-
лы болып саналады [11]. 
Пальмитин қышқылы стеарин (стеарин қышқылымен 
қоспасы), напалм, жуғыш заттар мен косметика, май-
лау майлары мен пластификаторлар өндірісінде қол-
данылады. Пальмитин қышқылы косметикалық препа-
раттардағы тіндерді, теріні, ағашты, эмульгаторды гид-

Сурет 5 – Құйынды әдіспен алынған экстракттың Хроматограммасы

рофобизациялау үшін композициялардың құрамдас 
бөлігі ретінде қолданылады және сабындарының құ-
рамдас бөлігі, косметикалық препараттар ретінде де 
пайдаланылады [12,13].
Этил олеаты - 6,40% - 6,89%, - C20H38O2 - олеин 
қышқылы мен этанолдың конденсациясынан түзіл-
ген май қышқылының күрделі эфирі, тері мен шашты 
кондиционерлеу, хош иістендіргіш, жұмсартқыш ком-
понент. Этилолеат құрамында стероидтер сияқты ли-
пофильді заттар бар фармацевтикалық препараттар-
дың ингредиенті ретінде қолданылады. Ас қорыту жү-
йесіндегі тез ыдырауына байланысты этилолеат дә-
ріханаларда бұлшықет ішіне дәрі-дәрмек енгізу үшін 
орта ретінде қолданылады. Кейбір жағдайларда қо-
сылыс жүктілікті сақтау үшін прогестеронның тәу-
ліктік дозаларын дайындауда қолданылады [14,15].
Октадекадиен қышқылы - 42,72 %- 45,73 %, 
C18H32O2, - полиқанықпаған май қышқылының мы-
салы болып табылады. Бұл соя, жүгері, рапс сияқ-
ты өсімдік майларында кездесетін негізгі май қыш-
қылы. Ол маргарин, пісіру майлары, сондай-ақ са-
бын, эмульгаторлар және тез кептіру майларын өн-
діру үшін қолданылады [16].
Линол қышқылы - адам рационында кездесетін ең көп 
тұтынылатын полиқанықпаған май қышқылдары. Ли-
нол қышқылы бауыр мен бауырдан тыс тіндерге жет-
кізіледі, өйткені хиломикрондар жолда делипидтеледі 
және бауыр әлдеқайда аз қалдық бөлшектерге ауыс-
қанда тазартылады. Жасушалық сіңіруден кейін ли-
нол қышқылының тағдыры тіндердің қажеттіліктері-
мен анықталады, яғни мембраналық фосфолипид-
терге қосылу, десатурация және ұзарту және т.б [17].

Линол қышқылының жетіспеушілігі (яғни, майсыз көкта-
мыр ішіне тамақтандыру) терінің қабыршақты зақымда-
луына, өсудің баяулауына және плазмалық май қышқы-
лы мен тромбоцитопенияның өзгеруіне әкелуі мүмкін. 
Осылайша, линол қышқылының диеталық анықтама-
лық дозалары сәйкесінше 19-50 жас аралығындағы 
әйелдер мен ерлер үшін 12 г / тәулік және 17 г / тәу-
лік үшін барабар дозаларды құрайды. Деректер дені 
сау адамдардың орташа тұтынуына негізделген [18].
Линол қышқылының негізгі диеталық көздері өсімдік 
майлары, жаңғақтар, тұқымдар, ет және жұмыртқа бо-
лып табылады.
Глицерил стеарат - 3,99 % - 4,07 % - глицерин мен 
стеарин қышқылының туындысы болып табылатын хи-
миялық зат. Оның иісі жоқ, кілегей немесе түссіз рең 
бар, дәмі тәтті. Глицерил стеараты өзінің қасиеттері-
не байланысты косметологияда әртүрлі ингредиент-
терді біріктіруге қабілетті эмульгатор ретінде кеңінен 
қолданылады. Ол суспензиялар мен эмульсиялардың 
түзілуін жақсартады, бұл оны диспергатор деп атауға 
мүмкіндік береді. Сондай-ақ, оның артықшылықтары-
ның қатарына сақтау кезінде компоненттердің бөлінуі-
не жол бермеу және сақтау мерзімін ұзарту, теріні ыл-
ғал шығармайтын және адамды барлық жерде қоршап 
тұрған бос радикалдардың өтуіне жол бермейтін қор-
ғаныс тосқауылымен қамтамасыз ету мүмкіндігі кіреді. 
Эмульгатор, пленка жасаушы, шаш ұстағыш, эмульсия 
тұрақтандырғышы, шашқа арналған кондиционер, те-
ріні жұмсартады және ылғалдандырады [19].
Бутил 9,12-октадекадиеноат - 17,36 % - 18,31 %, 
C22H40O2 - екі оқшауланған қос байланысы бар бір 
негізді карбон қышқылы. Суда ерімейтін, бірақ көпте-Ф

ген органикалық еріткіштерде жақсы еритін ашық са-
ры майлы сұйықтық [20]. 
Бутил 9,12-октадекадиеноатының көптеген қасиетте-
рі белгілі:
- Жүректің жұмысына оң әсер етеді.
- Холестериннің жалпы мөлшерін азайтады.
- Қан қысымын қалыпқа келтіреді.
- Иммунитетті күшейтеді.
- Дененің қартаюын баяулатады.
- Денеге қоршаған ортаның қолайсыз факторларына 
бейімделуге көмектеседі.
- Инсулинге сезімталдықты арттырады.
- Когнитивті функцияны жақсартады.
- Әйелдердің ұрпақты болу жүйесіне оң әсер етеді.
- Эпидермистің трансдермальды су тосқауылын сақ-
тауға көмектеседі.
- Майлардан энергияның пайда болуына ықпал етеді.
- Бұлшықет жасушаларын өсуге ынталандырады [21].
Трицикло триаконтан - 13,32 % - 6,18 %, C30H52O2 – 
флавоноидтар тобына жататын, антиоксидантты жә-
не бактерияға қарсы белсенділік көрсететін биология-
лық белсенді зат [22].

Талқылаулар
Халық медицинасында үш түсті шегіргүл (Viola tricolor 
L.) өсімдігі тері бөртпелерін емдеуде, диуретикалық 
құрал ретінде кеңінен пайдаланылады. Сондай-ақ, 
аллергияға және микробқа қарсы және ауруды баса-
тын қасиетке ие. Өсімдіктің седативті әсері ұйқысыз-
дық, жүйке бұзылулары мен шамадан тыс қозу кезін-
де қолдануға мүмкіндік береді. Қазіргі ғылыми меди-
цинада үш түсті шегіргүл созылмалы респираторлық 
аурулар кезінде қақырық түсіретін дәрі ретінде қолда-
нылады [23]. 
Үш түсті шегіргүлдің емдік қасиеті орасан зор болға-
нымен бұл өсімдік негізінде препараттар жоқтың қа-
сы. Шетелдік ғылыми жұмыстарды қарастыра келе, нә-
тижесінде бұл өсімдік көбінесе косметикалық мақсат-
та қолданылады екен. Мәселен, Оңтүстік Корея зиян-
сыз, емдік әсер көрсететін, жасартатын косметика өн-
діруден алдыңғы қатарлы елдердің бірі. Оңтүстік Ко-
реяда үш түсті шегіргүл экстракты (Viola tricolor L.) не-
гізінде жасалған кремдер, сарысулар мен бет күтімі-
не арналған маскалар кеңінен қолданыс тапқан. Олар 
ағартатын, нәрлендіретін, әжімге қарсы әсер көрсете-
ді . Экстракт  сулы-спирт экстрагенті қатысында алын-

ған. Шикізат ретінде жер үсті бөліктері қолданылған. 
Ал Украинада үш түсті шегіргүл (Viola tricolor L.) гүлде-
рінен CO2 экстракциясымен алынған экстракт шашқа 
арналған сусабындар, кондиционерлер мен лосьон-
дар алуда қолданылады. Өсімдік гүлдерінің құрамын-
дағы сапониндер, алкалоидтар, каротиндер, С вита-
мині және эфир майларының болуына байланысты, 
экстракт шашты нығайтады және нәрлендіреді, тоник 
және дезинфекциялық белсенділікті көрсетеді, шаш-
тың түсуі мен қайызғақты болдырмайды.
Зерттеу жұмыстарын жүргізе келе, құйынды әдіспен 
алынған сұйық экстракттың құрамында флавоноид-
тар, терпендер, май қышқылдары мен эфирлер бар 
екені расталды. Құрамы флавоноидтарға бай экстракт 
қабынуға қарсы әсер көрсетіп, алдағы уақытта дәрілік 
препараттар алуда негізгі компонент ретінде қолданы-
луға мүмкіндік береді. 

Қорытынды. Үш түсті шегіргүл (Viola tricolor L.) өсім-
дік шикізатынан құйынды әдіспен экстракт алып, алын-
ған экстракттың құрамындағы биологиялық белсенді 
заттарды зерттеу әрекеті жасалды.
Үш түсті шегіргүл (Viola tricolor L.) өсімдік шикізатының 
фармакологиялық қасиеттері: антигистаминді, қан та-
зартқыш, диафоретикалық, қабынуға қарсы қасиеттер-
ді көрсетеді. Үш түсті шегіргүл (Viola tricolor L.) өсімдік 
шикізатынан экстракт алу барысында шикізаттың құ-
рамындағы экстрактивті заттардың шығуына экстра-
генттің әсері, яғни этил спиртінің 40 %, 70 %, 90 % - 
дық концентрацияда есептелінді, нәтижесінде 90 % - 
дық концентрациядағы этил спиртінде экстративті зат-
тар көп мөлшерде шығатындығы есептелінді. Экст-
рагент ретінде қолданылатын 90% этил спиртінің қа-
жетті көлемін есептеу жүргізілді, Әдебиеттік шолулар 
барысында Үш түсті шегіргүл (Viola tricolor L.) өсімдік 
шикізатының спиртті сіңіру коэффиценті 2,15 сан мә-
ніне тең, сол бойынша сұйық экстракт 1:1 қатынасын-
да дайындалды. Сұйық экстракт алуға қажет шикізат 
пен экстрагент мөлшері 583 мл болды. Экстракциялау 
әдісі ретінде құйынды экстракция әдісі қолданылды. 
Үш түсті шегіргүл (Viola tricolor L.) өсімдік шикізатынан 
алынған сұйық экстракттың құрамы масс-спектромет-
риялық детекторы бар газ хроматографиясы әдісімен 
зерттелінді. Зерттеу нәтижесінде сұйық экстракттың 
құрамында биологиялық заттар бөлінді. 

